
Hartvig Sætra: Rett på sak

Det var ikkje lett å bli klok 
på Hartvig Sætra. Han 
var ein stridens mann. 

Og han gjekk ikkje omvegar, 
han blinka ut måla sine og gav 
aldri opp.

Han sanka seg kunnskapar 
og tok hovudfag i botanikk. 
Men han tok også fag som 
fysikk, kjemi, matematikk og 
nordisk mellomfag.

Derfor er det kanskje ikkje 
så rart at han vart ein pioner 
i miljøkampen og ein viktig 
premissleverandør i diskusjo
nane om sosialisme. Ei viktig 
bok var Populismen i norsk sosia
lisme frå 1971. Ordet populisme 
vart omstridd og enda opp som 
skjellsord. Ottar Brox overtok 
føringa og laga sin distrikts
politikk som fekk mykje å seia 
for debattane utover i 70åra. 
Men Sætra deltok med hud 
og hår, særleg i Dag og Tid, 
og avisa fekk sin grøne profil 
mykje takka vere han.

Hartvig Sætra var den før
ste som dokumenterte over
grepa til Pol Pot i Kambodsja, 
og kom derfor i strid med heile 
AKPrørsla. Det var ikkje småt
teri. Han forsvarte Vietnam då 
dei gjekk til åtak og knuste 
Raude Kmer. Det var han gan
ske åleine om. Noreg såg fram
leis på Pol Pots regime som dei 
legale styresmaktene i landet! 
Grunnen var at vi meinte Viet
nam var sovjetkommunistisk. 
Men norske styresmakter gav 
også Romanias brutale dikta
tor vår høgaste offisielle utmer
king då han var hos kong en på 
Slottet. Heidersgjest som han 
var.

For han kjempa mot sovjet
kommunismen, han også. Ja, 
ja.

Hartvig Sætra kjempa berre 
for sanninga, han. Og det førde 
til ei svær mappe hos overva
kingspolitiet.

Han hadde også ukorrekte 
synspunkt på krigane i det 
gamle Jugoslavia. Det enda som 
kjent med at SV velsigna bom
binga av Serbia, men då melde 
Hartvig seg ut. Og gjekk inn i 

det gamle og utslitne norske 
kommunistpartiet og fekk Fri
heten som forpost og organ.

Han skreiv bok om floraen 
i Reisavassdraget, som han til 
slutt fekk gjort om til nasjonal
park. Det var eit storverk.

Målmannen og sosialisten 
Hartvig Sætra kom frå Krøds
herad (akkurat som ein annan 
målmann, Tormod Skagestad), 
men bygda hadde hatt mållag 
sidan hundreåret før.

Hartvig gjorde nordnorsking 

av seg og var i mange år lektor 
i Nordreisa. Han elska lands
delen og folket der. Og han var 
sjølvsagt ein stor forkjempar 
for samiske rettar.

Hartvig hadde store kunn
skapar, og når han kjempa for 
sakene sine, så hadde han fakta 
i orden.

Likevel fall han ofte mellom 
fleire stolar, han var ikkje noko 
flokkdyr, snarare tvert imot. 
Han var illojal, slik ein forskar 
og granskar og journalist må 

vera. Unntaket var målrørsla, 
der var han urikkeleg.

Han kjende seg utstøytt og 
åleine.

Derfor vart han så glad då vi, 
Riksfondet for nynorsk presse, 
gav han Vinjeprisen i 2001. Han 
var nygift og hadde fått alvor
leg kreftdiagnose. Men nokon 
hadde sett pris på han.

Vinje var hans idol, og det 
gjorde gleda større.

Erling lægrEid

Lægreids livshistorier

Hartvig Sætra kjempa berre for sanninga, og det førde til ei svær mappe hos overvakingspolitiet.  Foto: Ottar Fyllingsnes

Sigrun okkenhaug var forfat
tar og bondekvinne med lokalpo
litisk engasjement. Ho var ei av 
dei første som skreiv kvinne og 
barnelitteratur på nynorsk. Ho 
var fødd i Levanger 10. septem
ber 1889 og døydde 30. august 
1939. Okkenhaug debuterte 
tretti år gamal med barneboka 
Vesle Gunnar og dei andre i 1919. 
Ho skreiv i alt tretten bøker 
for barn og vaksne. Okkenhaug 
nytta ulike sjangrar: romanar, 
noveller og skodespel, og dess
utan dikt og artiklar. Då ho var i 
ferd med å etablere seg som for
fattar på heiltid, døydde ho, nær 
50 år gamal.

Ho vart tidleg oppteken av 
fråhaldssak og skreiv indignert 
om fattigdom, sosial urett og 
forskjellar mellom by og land. 
Ho ytra seg modig om kvinners 
driftsliv og var slik kontroversi
ell for si tid. Eit døme er når ho 
skriv om tabuet abort i romanen 
Den vene skåla (1935).

Dei siste bøkene ho gav ut, 
kom begge i 1938. I barneboka 
Desideria får avløysing tek ho mel
lom anna opp eit alvorleg hel
seproblem i samtida, nemleg 
lunge sjukdomen tuberkulose. 
Novellesamlinga Merket var den 
einaste boka ho skreiv på bok
mål. Ho tematiserer her dei 
svartaste sidene ved menneske
livet, mellom anna incest, sosialt 
avvik, skuldkjensle, sinnssjuk
dom og fordommar.

Språket er lettfatteleg og kon
kret. Ho nyttar gjerne lydmå
lande ord, men er forsiktig med 
bruk av framandord og språklege 
bilete. Replikkane karakterise
rer ofte personane i handlinga 
gjennom ordval, dialektinnslag, 
bymål eller barnespråk.

